
ՊԱՏՄՈՒԹԻՒՆ ՀԱՅՈՑ, ԴՐՈՒԱԳ Ա. 41 

լատակման2 պատմուճանաց նոցա` էր որ կարմրագոյն արձակէին նշոյլս3, եւ 
էր որ այլ երփն երփն եւ գոյնս4 ազգի ազգիս երեւէր5։ 24 Եւ դէմք ամենեցուն 
ի սուրբ սեղանն հայէին, չդարձուցեալ բնաւ ուրեք6 զաչս իւրեանց ի խորհր-
դոյն փրկութեան։ 

25 «Եւ սկսաւ յանկարծակի սաստկապէս դղրդմամբ շարժել աթոռն7։ 
26 Եւ զմանկտին, զոր տեսանէի ի տիս տղայութեան` առժամայն վաղվաղա-
կի փոփոխեալք8 ի հասակ երիտասարդութեան` կատարեալք լինէին, եւ ե-
ղեալք թեւազգեցիկք` ի վեր ի սուրբ սեղանն, որ էր ընդելուզեալ9 ի բազմա-
գունի ականց` թռուցեալ բնակէին եւ զՍուրբ Աստուածն երգէին10։ 27 Եւ 
համբարձեալ սուրբ սեղանն հանդերձ նաւքաւք ի վեր քան զբարձրութիւն 
հաստատութեան երկնից` ծածկէր։ 28 11Եւ այսպէս եղեալ աներեւոյթ` տե-
սիլն ամփոփէր. եւ ես ի մեծ զարհուրումն ընկղմեալ ափշէի։ 

29 «Եւ ահա յանկարծակի կերպարան մարդոյ12 երեւէր ինձ յերկնից այր 
լուսեղէն13, որոյ տեսութիւն սաստկութեան լուսոյն մռայլեցուցեալ ծածկէր 
զարեգականն զլոյս14։ 30 Եւ սլացեալ այրն հասանէր ուր եսն էի15։ 31 Եւ իմ 
առաւել եւս հիացմամբ ափշեալ ի փայլակնացայտ երեւմանէ առնն` անկայ 
վաղվաղակի դողալով16 ի վերայ երեսաց իմոց յերկիր17. եւ նորա բուռն հա-
րեալ կանգնեաց զիս եւ հաստատեալ կացոյց ի վերայ ոտից իմոց, եւ ասէ 
ցիս18. «Քաջալերեա՛ց19, զաւրացի՛ր եւ մի՛ երկնչիր. այլ հաստատեա՛ 
զսիրտ20 քո յանուն հզաւրին, որ արար զամենայն եւ եցոյց քեզ21 զմեծ խոր-
հուրդ յառաջատես արարչութեան իւրոյ»։ 32 Եւ իմ ուշաբերեալ զաւրացայ ի 

